
Sažetak zahtjeva br. 147 u vezi s Koridorom Vc u 
FBH – Dio 3 (Op ID 49058) 

 

IPAM-ova napomena:   

Podnosioci zahtjeva su insistirali na povjerljivosti zahtjeva zbog rizika od odmazde. Zbog toga 
se originalni zahtjev ne može objaviti, a IPAM je pripremio ovaj sažetak za objavu. 
Napominjemo da je prilikom izrade sažetka IPAM nastojao što vjernije prenijeti sadržaj izvornog 
teksta, vodeći računa o zaštiti podnosilaca zahtjeva od moguće odmazde. 
 

 

U periodu između 13. decembra 2024. i 28. januara 2025. godine, sedam (7) porodica iz Malog 
polja, Bosna i Hercegovina, dostavilo je IPAM-u zahtjeve u vezi s dionicom Koridora Vc u FBH – Dio 
3, projekt (OP 49058).Mostar Jug -  tunel Kvanj. 

Podnosioci zahtjeva žive na udaljenosti od 3 do 50 m od planirane trase autoceste i pristupnih 
puteva te navode da će imati ograničen pristup svojoj imovini, kao i da će trpjeti posljedice i 
smetnje tokom izgradnje i nakon puštanja autoceste u rad.  Također izražavaju zabrinutost zbog 
mogućeg zagađenja izvora pitke vode i ekonomskog raseljavanja. Konačno, podnosioci zahtjeva 
tvrde da zainteresirane strane nisu bile dovoljno uključene nakon što je donesena odluka o trasi 
autoceste. Iznesene su sljedeće tvrdnje o mogućim negativnim posljedicama: 

Ometanje pristupa  

• Podnosioci zahtjeva tvrde da uslijed izgradnje autoceste i pratećih pristupnih neće imati 
normalan pristup svojim posjedima, kako tokom izgradnje, tako i nakon njenog završetka. 
Smatraju da će to otežati kretanje, poremetiti svakodnevni život i potencijalno ograničiti 
njihovu mogućnost korištenja imovine u predviđene svrhe. 

• Također navode da će planirani pristupni put, a o kojem nisu bili prethodno informirani, 
prolaziti preko pojedinih parcela i dodatno zadirati u ključne dijelove njihovih posjeda.  

Onečišćenje zraka i tla 

• Podnosioci zahtjeva očekuju zagađenje uzrokovano prašinom tokom izgradnje autoceste, 
kao i kasnije uslijed cestovnog prometa. 

• Također tvrde da će očekivano onečišćenje zraka, vode i tla tokom izgradnje i nakon 
puštanja autoceste u rad negativno utjecati na njihove usjeve, organsko voće i povrće. 
Smatraju da će im to onemogućiti uzgoj ekoloških proizvoda. 

Loša procjena utjecaja 

• Podnosioci zahtjeva tvrde da su im predstavljeni netačni podaci o zaštitnim zonama, zbog 
čega sumnjaju u informacije koje su korištene pri donošenju odluka o projektu. 
 

• Također izražavaju zabrinutost da će izgradnja i kasnije korištenje autoceste i pristupnih 
puteva otežati ili ograničiti pristup njihovim posjedima, što bi moglo utjecati na mogućnost 
korištenja imovine na dosadašnji način.  

Devalviranje vrijednosti imovine i ekonomski gubici 

• Podnosioci zahtjeva tvrde da će kombinovani utjecaji autoceste, pristupnih puteva i nasipa 
dovesti do smanjenja tržišne vrijednosti njihovih nekretnina. 

https://www.ebrd.com/work-with-us/projects/psd/corridor-vc-in-fbh-part-3.html
https://www.ebrd.com/work-with-us/projects/psd/corridor-vc-in-fbh-part-3.html


• Mnogi navode da su uložili vlastitu ušteđevinu u izgradnju privatnih kuća, vila i turističkih 
objekata i smatraju da će autocesta narušiti njihove planove, ugroziti njihove investicije i 
buduće prihode. 

• Podnosioci zahtjeva ističu da će planirani nasip autoceste, visine 22–23 metra, bacati 
dugotrajnu sjenu na njihove posjede.  Prema njihovim procjenama, to bi moglo skratiti 
dnevnu sunčevu svjetlost i do tri sata. I nakon završetka izgradnje, posjedi bi ostali u sjeni, 
smanjujući pristup prirodnom svjetlu. 

Zagađenje pitke vode  

• Utjecaji na lokalne bunare i aktivne izvore vode nisu adekvatno utvrđeni. Podnosioci 
zahtjeva tvrde da postoji rizik od kontaminacije pitke vode u privatnim bunarima koja se 
nalaze uz njihove kuće. Trasa autoceste i povezani pristupni putevi mogli bi dodatno 
ugroziti integritet tih bunara. 

Angažman i konsultacije sa zainteresovanim stranama 

• Podnosioci zahtjeva navode da nisu bili dovoljno uključeni i konsultirani nakon što je 
odlučeno o trasi autoceste. Neki od njih nisu znali da će autocesta prolaziti između 3 i 50 
metara od njihovih posjeda. 

• Navode da im je rečeno da trebaju komunicirati s izvođačima radova, koji nisu potpuno 
upoznati sa ekološkim i socijalnim zahtjevima EBRD-a. 

• Također, navode da im mapiranje receptora nije bilo dovoljno objašnjeno i da nisu bili 
informisani o konsultativnom sastanku koji je održan u Blagaju u oktobru 2024. godine.  

